Ա Մ Փ Ո Փ Ա Թ Ե Ր Թ 2
«Ջրօգտագործման թույլտվության տրամադրման, դրա ժամկետի երկարաձգման, վերաձևակերպման, վերանայման, կասեցման, ուժը կորցրած ճանաչելու, դադարեցման կարգերը և ջրօգտագործման թույլտվության օրինակելի ձևաթուղթը, հորատանցքի անձնագրերի, հորատանցքի նախագծային երկրաբանատեխնիկական կտրվածքի ձևերը հաստատելու մասին» Կառավարության որոշման նախագծի (այսուհետ՝ Նախագիծ)
	Վարչապետի աշխատակազմ
	03.07.2023թ. 

	
	02/12.6/22695-2023

	Տեսչական մարմինների աշխատանքների համակարգման գրասենյակ
	

	1. Նախագծի N 1 հավելվածի 6-րդ կետի համաձայն՝ հայտում կամ կից փաստաթղթերում սխալների առկայության կամ փաստաթղթերը թերի չլինելու դեպքում Լիազոր մարմինը դրանք հայտնաբերելու օրվանից ոչ ուշ, քան 2 աշխատանքային օրվա ընթացքում գրավոր ծանուցում է հայտատուին՝ մանրամասնելով բոլոր սխալները և ոչ թերի փաստաթղթերը, և առաջարկում 15 աշխատանքային օրվա ընթացքում վերացնել առկա թերությունները։ Այդ ընթացքում հայտի քննարկման գործընթացի ժամկետը կասեցվում է, մինչև թերի փաստաթղթերի համալրման օրը։
Հաշվի առնելով վերոգրյալ առաջարկում եմ՝ «թերի չլինելու դեպքում» բառերը փոխարինել «թերի լինելու դեպքում» բառերով, ինչպես նաև «ոչ թերի փաստաթղթերը» բառերը փոխարինել «թերի փաստաթղթերը» բառերով։ 
Նշվածի մասով հայտնում եմ նաև, որ անհրաժեշտ է ապահովել շաղկապների կիրառման կանոնները՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի պահանջները:
	1.Ընդունվել է

	2. Նախագծի N 5 հավելվածում առաջարկում եմ ավելացնել նոր կետեր՝ հետևյալ բովանդակությամբ․ 
· «Եթե ջրօգտագործման թույլտվության ժամկետի երկարաձգման դիմումը ներկայացվել է ջրօգտագործման թույլտվության կասեցման ժամանակահատվածում, ապա ջրօգտագործման թույլտվության ժամկետի երկարաձգման հարցը քննվում է միայն կասեցումը վերացվելուց հետո: Կասեցման հիմքերը չվերացնելու դեպքում ջրօգտագործման թույլտվության գործողության ժամկետը չի երկարաձգվում և ջրօգտագործման թույլտվությունը ճանաչվում է ուժը կորցրած։
· Ջրօգտագործման թույլտվության հայտում կամ կից փաստաթղթերում սխալների առկայության կամ փաստաթղթերը թերի լինելու դեպքում Լիազոր մարմինը գրավոր ծանուցում է հայտատուին՝ մանրամասնելով բոլոր սխալների, թերի փաստաթղթերի վերաբերյալ։ Այդ ընթացքում հայտի քննարկման գործընթացի ժամկետը կասեցվում է, մինչև թերի փաստաթղթերի համալրման օրը։»։
	2.Մասնակի է ընդունվել։
Նախագծի N 5 հավելվածով տրված կարգավորումները վերաբերվում են  ջրօգտագործման թույլտվության կասեցման գործընթացին, մինչդեռ՝ ներկայացված 2-րդ առաջարկը վերաբերվում է ջրօգտագործման թույլտվություն ստանալու համար ներկայացված հայտի քննարկման գործընթացին և դուրս է սույն հավելվածի կարգավորման շրջանակից։


	Իրավաբանական վարչություն
	

	1.Նախագծի 1-ին կետի 1-ին ենթակետով հաստատվող 1-ին հավելվածի (այսուհետ՝ հավելված) 4-րդ կետի համաձայն՝ ջրօգտագործման թույլտվության հայտը և ցանկով պահանջվող փաստաթղթերի ամբողջական փաթեթը Լիազոր մարմնի քննարկմանն է ներկայացվում թղթային կամ էլեկտրոնային տարբերակով (էլեկտրոնային համակարգերի ներդրումից հետո՝ բացառապես էլեկտրոնային տարբերակով)։ Ասվածից բխում է, որ ներկայումս անձանց իրավունք է վերապահվում հայտը ներկայացնել նաև էլեկտրոնային եղանակով: Մինչդեռ էլեկտրոնային համակարգերի ներդրման բացակայության պայմաններում առաջարկվող կարգավորումը կրում է հռչակագրային բնույթ:
	1.Չի ընդունվել
Ներկայումս ջրօգտագործման թույլտվության հայտը և ցանկով պահանջվող փաստաթղթերի ամբողջական փաթեթը Լիազոր մարմնի քննարկմանն է ներկայացվում և թղթային և էլեկտրոնային (էլ. փոստ) տարբերակով։  Արդեն իսկ աշախատանքներ են իրականացվում ԱՄՆ ՄԶԳ ծրագրի շրջանակներում Էլեկտրոնային համակարգի ներդրման ուղղությամբ, ինչի ներդրումից հետո ջրօգտագործման թույլտվության հայտը և ցանկով պահանջվող փաստաթղթերի ամբողջական փաթեթը Լիազոր մարմնի քննարկմանը կներկայացվի բացառապես էլեկտրոնային տարբերակով։

	[bookmark: _GoBack]2.Հավելվածի 6-րդ կետի համաձայն՝ հայտում կամ կից փաստաթղթերում սխալների առկայության կամ փաստաթղթերը թերի չլինելու դեպքում Լիազոր մարմինը (...) ծանուցում է հայտատուին՝ մանրամասնելով բոլոր սխալները և ոչ թերի փաստաթղթերը, (...)։ Սակայն փաստաթղթերի թերի չլինելու դեպքում պարզ չէ՝ ինչ սխալների կամ թերությունների հայտնաբերման մասին է խոսքը:
	2. Ընդունվել է

	3.Հավելվածի 9-րդ կետի 1-ին ենթակետով նախատեսվում է, որ Լիազոր մարմինը հայտի գնահատման ժամանակ պարզում է հայտով պահանջվող ջրօգտագործման թույլտվության համապատասխանությունն օրենսգրքին կամ ջրի ազգային քաղաքականությանը կամ ջրի ազգային ծրագրին կամ ջրավազանային կառավարման պլաններին կամ դրանց առնչվող նորմատիվ իրավական այլ ակտերին: Սակայն ՀՀ ջրային օրենսգրքի 29-րդ հոդվածի 1-ին մասով նախատեսված նորմի կիրառման համար թվարկված բոլոր պայմանները կապակցված են «և» շաղկապով: Ուստի գտնում ենք՝ առաջարկվող դրույթը չի բխում օրենսգրքով ամրագրված կարգավորումից:
	3. Ընդունվել է


	4.Ջրային օրենսգրքի 36-րդ հոդվածի համաձայն՝ եթե ջրօգտագործման թույլտվություն ունեցող անձից պահանջվում է ունենալ էլեկտրաէներգիայի արտադրության  լիցենզիա, սակայն անձը մեկ տարվա ընթացքում չի ստանում այն, ապա ջրօգտագործման թույլտվությունը համարվում է առոչինչ: Մինչդեռ նախագծի 7-րդ հավելվածի 2-րդ կետով ջրօգտագործման թույլտվության առոչնչությունը վերաբերում է միայն էլեկտրաէներգիայի արտադրության  լիցենզիա չստանալուն: Ուստի գտնում ենք՝ առաջարկվող դրույթը խնդրահարույց է օրենսգրքի վերոնշյալ կարգավորման տեսանկյունից:
	4. Ընդունվել է


	5.Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 2-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	5.  Ընդունվել է

	Տարածքային զարգացման և շրջակա միջավայրի հարցերի վարչություն
	

	1. Նախագծի 1-ին հավելված 6-րդ կետում նշվում է «Հայտում կամ կից փաստաթղթերում սխալների առկայության կամ փաստաթղթերը թերի չլինելու դեպքում Լիազոր մարմինը դրանք հայտնաբերելու օրվանից ոչ ուշ, քան 2 աշխատանքային օրվա ընթացքում գրավոր ծանուցում է հայտատուին՝ մանրամասնելով բոլոր սխալները և ոչ թերի փաստաթղթերը, և առաջարկում 15 աշխատանքային օրվա ընթացքում վերացնել առկա թերությունները։ Այդ ընթացքում Հայտի քննարկման գործընթացի ժամկետը կասեցվում է, մինչև թերի փաստաթղթերի համալրման օրը»: Նշվածից հասկանելի չէ	փաստաթղթերի «թերի չլինելու դեպքում» ի՞նչ «առկա թերությունները վերացնելու» մասին է խոսքը գնում: 
Կետը խմբագրման կարիք ունի:
	 1. Ընդունվել է

	2. Նախագծի 1-ին հավելվածի 9-րդ կետի 1-ին ենթակետն անհրաժեշտ է համապատասխանեցնել ՀՀ «Ջրային օրենսգրքի» 29-րդ հոդվածի 1-ին պարբերության 1-ին ենթակետին: 
	2.Ընդունվել է



